[bookmark: _Hlk190850747]Агенцијата за заштита на правото на слободен пристап до информациите од јавен карактер согласно член 109 став 5 од Законот за општата управна постапка („Службен весник на Република Македонија“ бр. 124/2015), а врз основа на член 27 и член 34 став (1) од Законот за слободен пристап до информации од јавен карактер („Службен весник на Република Северна Македонија“ бр. 101/2019) и Упатството за спроведување на Законот за слободен пристап до информации од јавен карактер („Службен весник на Република Северна  Македонија“ бр. 60/20), постапувајќи по Жалбата изјавена од М.С. од Прилеп, поднесена против Решението на Министерството за правда, по предметот Барање за пристап до информации од јавен карактер, на 05.09.2025 година го донесе следното
Р Е Ш Е Н И Е
1.Жалбата изјавена од М.Ст. од Прилеп, поднесена против Решението на Министерството за правда УП1 бр.19-1877/2025 од 13.08.2025 година, заведена во Агенцијата со бр. 08-447 на 21.08.2025, по предметот Барање за пристап до информации од јавен карактер, СЕ ОДБИВА како неоснована.
2.СЕ ПОТВРДУВА Решението на Имателот на информација УП1 бр.19-1877/2025 од 13.08.2025 година.

О Б Р А З Л О Ж Е Н И Е

М.С. од Прилеп, на 10.08.2025 година поднел Барање за пристап до информации од јавен карактер до Министерството за правда, со кое побарал по е-маил да му се достави електронски запис од  следната информација:
	„Копие со Нацрт-законот подготвен од страна на Државното правобранителство на Република Северна Македонија во 2025 година и по службена должност доставен до Министерството за правда на Република Северна Македонија.“. 
Постапувајќи по ова Барање, Имателот на информации, како што е наведено во Жалбата преку електронска пошта, му доставил на Барателот Решение УП1 бр.19-1877/2025 од 13.08.2025 година, со кое го одбил пристапот до бараната информација,  повикувајќи се на исклучок од слободниот пристап до информации наведен во член 6 став 1 алинеја 4 од Законот за слободен пристап до информации од јавен карактер. Во Решението Имателот на информации наведува „...Министерството за правда Ве известува дека не може да Ви ја достави затоа што сеуште е во постапка разгледување на законот и не може да биде достапен за јавноста се додека не се објави на ЕНЕР во месецсептември...“.    
Незадоволен од добиеното Решение, Барателот на информации поднесе Жалба до Агенцијата, заведена во нејзината Архива под бр.08-447 на 21.08.2025 година. 
Агенцијата, преку е-маил заведен со бр.08-447 од 21.08.2025 година, ја препрати Жалбата до Имателот на информации и побара во рок од 7 дена да се произнесе по истата и до Агенцијата да ги достави сите списи во врска со предметот.
Имателот на информации на 29.08.2025 година, до Агенцијата преку електронска пошта достави Допис заведен под бр.08-447 во кое е наведено дека: “...Министерството за правда Ви го испраќа тестот за штетност од 12.08.2025 година. Воедно, Во врска со доставата на копија од предлог законот за Државно правобранителство, Ве известуваме дека не можеме да му доставиме на барателот, поради тоа што Министерството за правда не е предлагач, како и од причина што конечен текст на предлог законот сеуште не е ставен на Енер за да може да постапиме по барањето.“.   Во прилог го достави Тестот на штетност во кое е наведено: „...Имајќи во предвод дека информацијата која што се бара се однесува на закон кој е Нацрт закон и е во фаза на разгледување и поради оа не е објавен на ЕНЕР, па истиот Министерството за правда не може да го достави до јавноста ни до барателот. Согласно член 6 став 1 алинеја 4 од Законот за слободен пристап до информации од јавен карактер, службеното лице за остварување на правото на слободен пристап до информации од јавен карактер во Министерството за правда на Република Северна Македонија на ден 12.08.2025 година спроведе тест на штетност со кој се проверуваат последиците врз интересот со кој се заштитува, односно јавниот интерес што би се постигнал со објавување на информацијата пред одбивање на барањето за пристап на информација од јавен карактер на барателот.“.
Агенцијата за заштита на правото на слободен пристап до информациите од јавен карактер, согласно одредбите од Законот за слободен пристап до информации од јавен карактер, ја разгледа Жалбата изјавена од Барателот на информацијата, истата ја одби како неоснована, а Решението  УП1 бр.19-1877/2025 од 13.08.2025 година на Имателот на информации го потврди, поради следното: 
Агенцијата, утврди дека Имателот на информации постапил правилно по Барањето за пристап до информации од јавен карактер со тоа што донел правилно и врз закон засновано Решение, односно дека Имателот на информации, согласно материјалниот Закон по кој постапува надлежната институција и согласно Законот за слободен пристап до информации од јавен карактер како lex specialis за слободниот пристап  правилно постапил по Барањето на Барателот.
Согласно член 6 став 1 алинеја 4 од Законот за слободен пристап до информации од јавен карактер „Имателите на информации можат да одбијат барање за пристап до информација стекната или составена на истрага, кривична или прекршочна постапка, за спроведување на управна и на граѓанска постапка, а чие давање би имало штетни последици за текот на постапката“.
Во конкретниот случај, Агенцијата смета Имателот на информацијата постапил правилно согласно  член 6 став 1 алинеја 4 од Законот за слободен пристап до информаии од јавен карактер, според кој може да се одбие пристап до бараната информација доколку станува збор за информација која е во постапка на изготвување, а нејзиното објавување би предизвикало забуна или погрешно толкување. Во случајот станува збор за информација која сеуште не е официјално усвоена и како таква    е предмет на натамошни измени и усогласувања. Со оглед на тоа, се цени дека Имателот постапил правилно и во согласност на наведениот член од Законот, со што неговото решение е законито и основано. 
Поради погоре наведеното, Агенцијата за заштита на правото за слободен пристап до информации од јавен карактер одлучи како во диспозитивот на ова Решение. 

Ова Решение е конечно во управната постапка и против него нема место за жалба.
ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.
                                                                              

                                                                               Заменик директор/Zëvendës drejtor
                                                                               	        Blerim Iseni

